
Sampung Mahahalagang Mga Benepisyong 
Pangkalusugan 

Ang seguro pangkalusugan ay nagpoprotekta sa inyo mula sa mahal na mga gastusin kapag may 
masamang nangyari. Walang nagpaplano na magkasakit o masaktan, pero karamihan sa mga tao 
ay kailangang magpagamot para sa isang sakit o pinsala sa isang punto ng kanilang buhay. Ang 
seguro pangkalusugan ay nakakatulong sa pagbayad ng mga gastusin na ito. Bumibili kayo ng seguro 
pangkalusugan para protektahan kayo bago ninyo kailanganin ang medikal na pangangalaga. 

Simula Oktubre 2013, makakahanap kayo ng mga bagong opsyon ng seguro pangkalusugan sa 
pamamagitan ng online na shopping website na tinatawag na Get Covered Illinois – Ang Opisyal na 
Merkado Pangkalusugan. Ang website na ito ay makakatulong sa inyong mapuntahan ang tamang 
lugar para makahanap ng pagkakasakop sa pangangalagang pangkalusugan na nakakatugon sa 
inyong mga pangangailangan at angkop sa inyong laang-gugulin. 

Ang mga plano na inihahandog sa Merkado ay kinabibilangan ng sampung mahahalagang mga 
kategorya ng benepisyo sa kalusugan na karaniwang kasama sa mga plano sa pangangalagang 
pangkalusugan ng taga-empleyo ngayon. Ang pagkakaroon ng mahahalagang benepisyong ito sa 
inyong plano ng seguro ay makakatulong na protektahan kayo sa pamamagitan ng pagkakaloob ng 
pagkakasakop sa seguro pangkalusugan kapag kayo ay nagkasakit o nasaktan at sa panahon na 
pinakahigit itong kinakailangan. Ang mga benepisyong ito ay mapapanatili rin malusog ang inyong 
katawan sa pamamagitan ng pagkakaloob ng mga serbisyo na nagpapa-iwas sa sakit nang walang 
dagdag na singil. 

Ayon sa batas, ang bawat plano ng seguro sa Merkado ay may kasamang: 

• Mga Serbisyo sa Outpatient, tulad ng mga serbisyo o pagsusuri na ginagawa sa mga sentro ng
pagamutan o tanggapan ng doktor na hindi kinakailangan na mamalagi kayo nang magdamag.

• Mga Emerhensyang Serbisyo, tulad ng medikal na pangangalaga na binibigay para gamutin ang
isang biglaan o hindi inaasahang sakit sa isang emerhensya para mapigil ang paglala nito.

• Pagpapa-ospital, tulad ng mga serbisyo, mga pagsusuri o operasyon na kailangan ninyong
mamalagi nang magdamag sa ospital.

• Pangangalaga sa nagbubuntis at bagong panganak, tulad ng mga serbisyo habang buntis at
makalipas na ipinanganak ang inyong anak, kasama na ang pagpapasuso.

• Mga Serbisyo para sa kalusugang pangkaisipan at paggamit ng pinagbabawal na gamot,
kasama na ang paggagamot sa kalusugan ng pag-uugali, mga katulad na serbisyo na nagpapahusay
sa kapakanan ng inyong kaisipan o ginagamot ang isang sakit pangkaisipan o paggamit ng bawal na
gamot.

• Mga inireresetang gamot, tulad ng mga gamot na kailangan ang reseta mula sa inyong doktor.

• Habilitative at Rehabilitative na mga serbisyo at aparato, tulad ng pangkatawan na terapewtika
na nakakatulong na mabalik sa dating katayuan ang inyong mga kakayahan dahil kayo ay nasaktan
o nagkaroon ng kapansanan, o nakakatulong sa inyong mapahusay o mapangalagaan ang mga
kakayahan na kailangan ninyo.



• Mga Serbisyo sa laboratoryo, tulad ng mga pagsusuri na kukunin ninyo para makilala ang isang
sakit o problema.

• Mga serbisyo sa pag-iwas sa sakit at kapakanan at pamamahala sa pangmatagalan na
sakit tulad ng mga check-up at pagsusuri upang kayo ay maging malusog, at mga serbisyo para
mapahusay ang kalidad ng inyong buhay sa pamamagitan ng pag-iiwas o pagpapababa sa epekto
ng isang sakit. Kasama dito ang pagbabantay at pagbibigay kaalaman sa inyo tungkol sa inyong
paggagamot.

• Pambatang pangangalaga, kasama na ang pangangalagang medikal, ngipin at paningin para ng
mga bata.

Ang pagkakasakop ng ngipin ng adulto sa seguro ay maaari rin makuha mula sa Merkado ng walang 
dagdag na gastos. 

Kung kayo ay nakatira sa Illinois at kailangan ng seguro, bumisita sa Merkado sa 
www.GetCoveredIllinois.gov o tumawag sa libreng telepono ng Help Desk sa (866) 311-1119, bukas 
araw-araw mula 8 a.m. hanggang 8 p.m. 

